
ແຜນຊຸມຊົນ 
Parkrose 
ແມ່ນຫຍັງ?

ພວກເຮົາກຳລັງເຮັດວຽກຮ່ວມກັນເພື່ອສ້າງແຜນການ
ສຳລັບອະນາຄົດຂອງ Parkrose! 

ເຂດຄຸ້ມບ້ານ Parkrose ແມ່ນພາກສ່ວນທີ່ມີຄວາມຫຼາກຫຼາຍ
ຂອງພອທແລນດ໌ ໂດຍມີຈຸດແຂງຫຼາຍແນວໃນຊຸມຊົນ, ລວມ
ເຖິງ ມີເຂດການສຶກສາທີ່ຈະເລີນ, ຜູ້ຄົນທີ່ຫຼາກຫຼາຍ ແລະ
ວັດທະນະທຳຕ່າງໆ, ອົງການຕ່າງໆ ໃນທ້ອງຖິ່ນ ແລະທຸລະກິດ
ຕ່າງໆ. ຢ່າງໃດກໍຕາມ, ກໍຍັງມີບັນຫາທີ່ມີມາດົນນານ ຊຶ່ງສົ່ງຜົນ
ກະທົບຕໍ່ຊຸມຊົນ Parkrose, ລວມເຖິງ ບັນຫາການຂຶ້ນຄ່າເຊົ່າ, 
ຄວາມຕ້ອງການທີ່ຈະມີວຽກເຮັດງານທຳທີ່ມີຄ່າຈ້າງທີ່ພຽງພໍຕໍ່
ການດຳລົງຊີວິດຫຼາຍຂຶ້ນ ສຳລັບບັນດານັກຮຽນແລະພໍ່ແມ່ຂອງ
ເຂົາເຈົ້າ, ບັນຫາສະພາບແວດລ້ອມທີ່ບໍ່ປອດໄພໃນເຂດ  Sandy 
Boulevard, ຄວາມຕ້ອງການທີ່ຈະມີສະຖານທີ່ພົບປະກັນໃນ
ຊຸມຊົນ, ແລະຄວາມຕ້ອງການທີ່ຈະມີແຜນການຕຽມຄວາມ
ພ້ອມຕໍ່ໄພພິບັດ.

ຊຸມຊົນທີ່ມີຜູ້ຄົນຫຼາຍຫຼາຍເຊື້ອຊາດສີຜິວ ແລະກຸ່ມຄົນທີ່ຖືກ
ປະຕິບັດຢ່າງບໍ່ເປັນທັມມາດົນນານ ມັກຖືກຜົນກະທົບຈາກ
ບັນຫາເຫຼົ່ານີ້, ແຕ່ມີສ່ວນຮ່ວມໜ້ອຍທີ່ສຸດໃນແຜນການຕ່າງ
ໆ ໃນອະດີດ.  ດ້ວຍການສະໜັບສະໜູນຂອງຫ້ອງການກຳກັບ
ດູແລການວາງແຜນການ ແລະຄວາມຢັ້ງຢືນຂອງພອທແລນດ໌ 
(Portland Bureau of Planning and Sustainability: 
BPS) ແລະກົມຂົນສົ່ງຂອງພອທແລນດ໌ (Oregon 
Department of Transportation), Historic Parkrose 
NPI ໄດ້ສ້າງແຜນຊຸມຊົນ Parkrose ຮ່ວມກັນກັບກຸ່ມຄົນຜູ້
ດ້ອຍໂອກາດ ເພື່ອຮຽນຮູ້ກ່ຽວກັບບັນຫາຄວາມເປັນຫ່ວງຂອງ
ຊຸມຊົນ ແລະຄວາມຄິດໃນການແກ້ໄຂບັນຫາຕ່າງໆ. ກິດຈະກຳ
ການມີສ່ວນຮ່ວມຂອງຊຸມຊົນ ລວມມີ:

 » ກອງປະຊຸມສຳລັບຄົນໜຸ່ມສາວ ຊຶ່ງໄດ້ຈັດຂຶ້ນຕັ້ງແຕ່
ເດືອນມີນາ ຮອດເດືອນພຶດສະພາ 2021. 

 » ກອງປະຊຸມສຳລັບຊຸມຊົນ ຊຶ່ງໄດ້ຈັດຂຶ້ນຕັ້ງແຕ່ເດືອນ
ພຶດສະພາ ຮອດເດືອນມິຖຸນາ 2021

 » Parkrose Film Screening (ການສາຍໜັງສັ້ນ) ເນັ້ນໃສ່
ດ້ານສິລະປະ ແລະແຮງບັນດານໃຈຂອງຄົນໜຸ່ມສາວທີ່
ບໍ່ມີເຮືອນຢູ່

 » Parkrose Community Plan Public Open Houses 
(ແຜນຊຸມຊົນ Parkrose ກິດຈະກຳເປີດບ້ານ)

 » Parkrose Community Plan Online Surveys (ແຜນ
ຊຸມຊົນ Parkrose ກິດຈະກຳແບບສຳຫຼວດທາງອອນ
ລາຍ)

ສ້າງຕັ້ງຂຶ້ນໃນປີ 2012, 
ປະຫວັດສາດ Parkrose ແມ່ນການ
ລິເລີ່ມຄວາມຈະເລີນຮຸ່ງເຮືອງຂອງ
ເຂດໃກ້ຄຽງ (NPI) ທີ່ມຸ່ງຫມັ້ນທີ່
ຈະເພີ່ມຄວາມສະເຫມີພາບທາງ
ສັງຄົມ, ໂອກາດທາງເສດຖະກິດ, 
ແລະຄວາມປອດໄພໃນຄຸ້ມ 
Portland’s Parkrose.
Historic Parkrose ສະຫນອງ
ການຊ່ວຍເຫຼືອດ້ານການປັບປຸງ
ຫນ້າຮ້ານ, ການຊ່ວຍເຫຼືອດ້ານ
ວິຊາການແລະການສະຫນັບສະຫ
ນູນທຸລະກິດທີ່ຕັ້ງຢູ່ໃນພື້ນທີ່ເປົ້າຫ
ມາຍຂອງພວກເຮົາ 99th ຫາ 121st 
on Sandy Blvd, ແລະສົ່ງເສີມການ
ຮ່ວມມືລະຫວ່າງປະເທດເພື່ອນ
ບ້ານທີ່ຫຼາກຫຼາຍຂອງພວກເຮົາ, 
ທຸລະກິດທ້ອງຖິ່ນ, ແລະເຈົ້າຂອງ
ຊັບສິນ.

ຈຸດປະສົງ
ຂອງແຜນ

ຈຸດປະສົງຂອງແຜນ Parkrose Community Plan ແມ່ນເພື່ອ
ຮຽກຮ້ອງໃຫ້ມີການຈັດຕັ້ງປະຕິບັດເພື່ອຊ່ວຍແກ້ໄຂບັນຫາຕ່າງ
ໆ ທີ່ເກີດຂຶ້ນກັບຊຸມຊົນ Parkrose.  ນອກຈາກນີ້ ແຜນການ
ນີ້ຍັງກ່ຽວກັບການສ້າງຄວາມແຂງແກ່ງໃຫ້ແກ່ຊຸມຊົນ, ເຊັ່ນ 
ການສະຫຼອງວັດທະນະທັມທີ່ຫຼາກຫຼາຍຂອງພວກເຮົາ, ການ
ສະໜັບສະໜູນທຸລະກິດໃນທ້ອງຖິ່ນ, ແລະການຊ່ວຍເຫຼືອຊາວໜຸ່ມ
ໃຫ້ປະສົບຜົນສຳເລັດ.  ມັນຈະຂຶ້ນຢູ່ກັບຊຸມຊົນ Parkrose ທີ່ຈະ
ຊຸກຍູ້ໃຫ້ເກີດການຈັດຕັ້ງປະຕິບັດໄດ້ຢ່າງແທ້ຈິງ.  ແຜນການນີ້
ແມ່ນໂດຍ ແລະ ເພື່ອ Parkrose. ພວກເຮົາທຸກຄົນ.

ໃນໜ້າຕໍ່ໄປ, ທ່ານຈະໄດ້ອ່ານສະຫຼຸບປະເດັນບັນຫາຕ່າງໆ ແລະ
ແນວທາງແກ້ໄຂສຳລັບບາງປະເດັນສະເພາະ ຊຶ່ງສະມາຊິກຊຸມຊົນ
ໄດ້ສະເໜີແນະໃນລະຫວ່າງເຂົ້າຮ່ວມໃນກິດຈະກຳ.  ຖ້າວ່າ ທ່ານ
ສົນໃຈລາຍລະອຽດຕື່ມສຳລັບແນວທາງແກ້ໄຂແຕ່ລະອັນ, ເບິ່ງທີ່ 
Parkrose Community Plan ຫຼື ຕິດຕໍ່ເຈົ້າໜ້າທີ່ຂອງ Historic 
Parkrose. 

ຫົວຂໍ້ຕ່າງ
ໆ ໃນແຜນ
ຊຸມຊົນ 
Parkrose

ທີ່ພັກອາໄສລາຄາຍ່ອມເຍົາ ແລະການປ້ອງກັນການ
ຖືກຂັບໄລ່ 

ການເຂົ້າເຖິງວຽກງານ / ທຸລະກິດທີ່ເຮັດຢູ່ເຮືອນຂອງ
ຕົນເອງ & ທຸລະກິດຂະໜາດນ້ອຍ 

ຄວາມປອດໄພໃນເຂດ Sandy Boulevard 

ຄວາມຕ້ອງການດ້ານລະບົບການຂົນສ່ົງໃນເຂດຄຸ້ມບ້ານ 

ໜ້າ  5

ໜ້າ  7

ໜ້າ  9

ໜ້າ  11

ພື້ນທີ່ສຳລັບຊຸມຊົນ ແລະການເຂົ້າເຖິງທຳມະຊາດ 

ໜ້າ  13

ການຕຽມຄວາມພ້ອມກໍລະນີສຸກເສີນ 

ໜ້າ 15

ທີ່ພັກອາໄສລາຄາຍ່ອມເຍົາ ແລະການ
ປ້ອງກັນການຖືກຂັບໄລ່ 

ເຮັດວຽກຮ່ວມມືກັບຣັຖບານ, ກຸ່ມທີ່ພັກອາໄສລາຄາຍ່ອມເຍົາ, ແລະເຈົ້າຂອງ
ອາຄານສະຖານທີ່ເອກະຊົນ ເພື່ອໃຫ້ສາມາດເຊົ່າຢູ່ຕໍ່ໄປໄດ້, ສ້າງທີ່ພັກອາໄສໃໝ່ໃນ
ລາຄາຍ່ອມເຍົາ, ສ້າງໂອກາດໃນການເປັນເຈົ້າຂອງເຮືອນສຳລັບບັນດາຄອບຄົວ
ຕ່າງໆ, ປົກປ້ອງຜູ້ເຊົ່າທີ່ເປັນຄົນຜິວສີ ແລະຄອບຄົວຕ່າງໆ ທີ່ບໍ່ມີເຮືອນຢູ່, ແລະ
ປ້ອງກັນການຖືກບີບບັງຄັບໃຫ້ຍ້າຍອອກ.  ການປະຕິບັດເພື່ອໃຫ້ປະສົບຄວາມ
ສຳເລັດ ລວມມີ: 

 » ການສ້າງທີ່ພັກອາໄສໃນລາຄາຍ່ອມເຍົາໃນທີ່ດິນທີ່ວ່າງ ແລະຢູ່ໃກ້ສູນຂົນສົ່ງ 
Parkrose Transit Center

 » ການເຮັດວຽກຮ່ວມມືກັບພັນທະມິດຕ່າງໆ ເພື່ອຮັກສາລະດັບລາຄາເຊົ່າຂອງ
ອາພາດເມັນທ໌ທີ່ມີຢູ່ໃນປັດຈຸບັນໃຫ້ສາມາດເຊົ່າໄດ້ 

 » ລວມເຖິງ ທີ່ພັກອາໄສສຳລັບຄອບຄົວໃນລາຄາຍ່ອມເຍົາໃນເຂດພັດທະນາ
ແຫ່ງໃໝ່, ເຊັ່ນ ເຂດພັດທະນາໃໝ່ທີ່ Rossi Farms

 » ການຈັດຫາທີ່ພັກຊົ່ວຄາວທີ່ປອດໄພໃຫ້ແກ່ບັນດາຜູ້ທີ່ບໍ່ມີເຮືອນຢູ່ 

 » ການຈ້າງເຈົ້າໜ້າທີ່ເພື່ອດຳເນີນການຕາມແນວທາງແກ້ໄຂເຫຼົ່ານີ້

ປະເດັນບັນຫາ

ແນວທາງແກ້ໄຂ

 » ທີ່ພັກອາໄສໃນເຂດ Parkrose ກຳລັງມີລາຄາແພງຂຶ້ນ ເນື່ອງຈາກຄົວເຮືອນທີ່ມີລາຍ
ໄດ້ສູງກວ່າໄດ້ຍ້າຍເຂົ້າມາຢູ່ໃນເຂດຄຸ້ມບ້ານ

 » ບັນດາຜູ້ເຊົ່າກໍພວມມີບັນຫາຫຍຸ້ງຍາກຫຼາຍຂຶ້ນໃນການຊອກຫາບ້ານເຊົ່າສຳລັບ
ຂະໜາດຄອບຄົວ, ເປັນສາເຫດເຮັດໃຫ້ບັນດາຄອບຄົວທີ່ມີລາຍໄດ້ຕ່ຳກວ່າ ແລະ
ຊຸມຊົນຄົນຜິວສີ ຕ້ອງໄດ້ຖືກບັງຄັບໃຫ້ຍ້າຍອອກຈາກເຂດຄຸ້ມບ້ານ 

 » ເກືອບ 9 ເປີເຊັນຂອງນັກຮຽນໂຮງຮຽນ Parkrose High School ແມ່ນບໍ່ມີເຮືອນຢູ່ 
ໃນລະຫວ່າງປີການສຶກສາ 2021-22, ຊຶ່ງໂດຍທົ່ວໄປກໍມັກຈະອາໄສຢູ່ກັບຍາດພີ່ນ້ອງ ຫຼື 
ໝູ່ເພື່ອນ

 » ບັນດາຄອບຄົວຕ່າງໆ ກໍຕ້ອງການທີ່ຈະມີຄວາມໝັ້ນຄົງ ແລະບໍ່ຢາກຍ້າຍໄປເລື້ອຍ
ໆ ອີກ. ເຂົາເຈົ້າຕ້ອງການບ່ອນທີ່ເຂົາເຈົ້າສາມາດຢູ່ອາໄສໄດ້ດົນນານ ແລະສາມາດດັດ
ປັບໃຫ້ເຂົ້າກັນໄດ້ກັບຄວາມຕ້ອງການໃນການປ່ຽນແປງຂອງເຂົາເຈົ້າ

ການຖືກຂັບໄລ່ ແມ່ນ ເມື່ອຜູ້ຄົນ ຫຼື ທຸລະກິດຕ່າງໆ ຖືກບັງຄັບໃຫ້ຍ້າຍອອກຈາກເຂດຄຸ້ມບ້ານໃດໜຶ່ງ 
ເນື່ອງຈາກເຂົາເຈົ້າບໍ່ສາມາດຈ່າຍຄ່າເຊົ່າໄດ້ອີກຕໍ່ໄປ.  ບັນຫານີ້ອາດເກີດຂຶ້ນເນື່ອງຈາກອຸປະສັກຕໍ່ໂອກາດ
ທາງເສດຖະກິດ, ການເພີ່ມຄ່າເຊົ່າ, ຫຼື ການປ່ຽນແປງຕ່າງໆ ໃນດ້ານເງື່ອນໄຂຂອງສິນຄ້າ ແລະບໍລິການໃນ
ເຂດຄຸ້ມບ້ານ.

ການເຂ້ົາເຖິງວຽກງານ

ເຊື່ອມຕໍ່ແນະນຳຄົນໜຸ່ມສາວ, ໂດຍສະເພາະແມ່ນບັນດາຜູ້ທີ່
ມີພື້ນຖານດ້ອຍໂອກາດ, ໄປສູ່ການຝຶກອົບຮົມ, ວຽກງານ ແລະ
ອາຊີບ ທີ່ເປັນພື້ນຖານເສັ້ນທາງສູ່ຄວາມຮຸ່ງເຮືອງ.  ສ້າງສະຖານທີ່
ທີ່ເປັນສູນກາງໃນການເຊື່ອມຕໍ່ໄປສູ່ວຽກງານທີ່ມີຄ່າຈ້າງທີ່ພຽງພໍ
ຕໍ່ການດຳລົງຊີວິດສຳລັບຜູ້ໃຫຍ່ ແລະສ້າງໂອກາດດ້ານການຝຶກ
ອົບຮົມສຳລັບໄວໜຸ່ມ. ເຮັດວຽກຮ່ວມມືກັບພັນທະມິດໃນຊຸມຊົນ 
ໃນການເຊື່ອມຕໍ່ແນະນຳຄົນໜຸ່ມສາວໃຫ້ມີໂອກາດດ້ານວຽກ, ເຊັ່ນ 
ໂດຍຜ່ານ: 

 » ໂຄງການຝຶກງານ, ໂຄງການໃຫ້ຄຳປຶກສາ, ການໃຫ້ຄຳປຶກສາ
ດ້ານອາຊີບ, ແລະໂອກາດດ້ານວຽກງານສຳລັບຄົນໜຸ່ມສາວ  

 » ໂຄງການຕ່າງໆ ສຳລັບຄົນໜຸ່ມສາວທີ່ສົນໃຈໃນດ້ານການ
ຜະລິດ, ການຄ້າ, ແລະວຽກງານທີ່ກ່ຽວພັນກັບການປ່ຽນແປງ
ສະພາບດິນຟ້າອາກາດ  

 » ການສະໜັບສະໜູນຂອງໂຮງຮຽນເພື່ອເຊື່ອມຕໍ່ແນະນຳ
ບັນດາຄອບຄົວຂອງນັກຮຽນໄປຫາການຝຶກອົບຮົມດ້ານວຽກ 
ແລະການຊ່ວຍເຫຼືອດ້ານວຽກ

ທຸລະກິດທ່ີເຮັດຢູ່ເຮືອນຂອງຕົນເອງ ແລະທຸລະກິດ
ຂະໜາດນ້ອຍ

ສະໜັບສະໜູນທຸລະກິດຂະໜາດນ້ອຍ ແລະທຸລະກິດທີ່ເຮັດຢູ່ເຮືອນ
ເປັນຫຼັກ, ໂດຍສະເພາະແມ່ນ ບັນດາທຸລະກິດທີ່ດຳເນີນການໂດຍ
ບັນດາຄົນເຂົ້າເມືອງ, ຜູ້ອົບພະຍົບ, ແລະຄົນເຊື້ອຊາດສີຜິວອື່ນໆ, 
ຊຶ່ງມັກເປັນຜູ້ທີ່ປະເຊີນກັບອຸປະສັກຕ່າງໆ ໃນການເລີ່ມຕົ້ນທຸລະກິດ 
ແລະພັດທະນາທຸລະກິດໃຫ້ເຕີບໃຫຍ່ຕໍ່ໄປ.  ຄວາມຄິດບາງຢ່າງທີ່ຈະ
ຊ່ວຍໃຫ້ປະສົບຄວາມສຳເລັດ ລວມມີ: 

 » ຈັດຫາການບໍລິການ ແລະແຫຼ່ງຊ່ວຍເຫຼືອຕ່າງໆ ສຳລັບບັນດາ
ເຈົ້າຂອງທຸລະກິດທີ່ເຮັດຢູ່ເຮືອນເປັນຫຼັກ. ຮັບປະກັນວ່າ ການ
ບໍລິການຕ່າງໆ ແມ່ນມີໃຫ້ໃນຫຼາກຫຼາຍພາສາ ແລະຕອບ
ສະໜອງຕໍ່ວັດທະນະທຳ

 » ສ້າງສະຖານທີ່ສຳລັບເຊົ່າທີ່ມີລາຄາຍ່ອມເຍົາ, ເປັນຫຸ້ນສ່ວນໄດ້ 
ສຳລັບເຈົ້າຂອງທຸລະກິດຂະໜາດນ້ອຍທີ່ມີຈຳນວນຫຼວງຫຼາຍ 

 » ສ້າງສະຖານທີ່ເພື່ອຮອງຮັບເຈົ້າຂອງທຸລະກິດຂະໜາດນ້ອຍໃນ
ທ້ອງຖິ່ນຢ່າງຢືນຍົງ, ໂດຍສະເພາະແມ່ນ ສຳລັບບັນດາຄົນຫຼາ
ກຫຼາຍເຊື້ອຊາດສີຜິວ, ເຊັ່ນ ຕະຫຼາດຊາວກະສິກອນ, ຕະຫຼາດ
ຊົ່ວຄາວ, ອື່ນໆ 

 » ສະໜັບສະໜູນທຸລະກິດທີ່ຢູ່ໃນເຂດຖະໜົນຫຼັກ Historic 
Parkrose

ປະເດັນບັນຫາ ແນວທາງແກ້ໄຂ 

ປະເດັນບັນຫາ ແນວທາງແກ້ໄຂ 

 » ລາຍໄດ້ສະເຫຼັ່ຽຂອງຄົວເຮືອນໃນເຂດ 
Parkrose ແມ່ນ $15,000 ໜ້ອຍ
ກວ່າພອທແລນດ໌ໂດຍລວມ, ແລະ
ລາຍໄດ້ສະເຫຼັ່ຽຂອງຄົວເຮືອນສຳລັບ
ຄົວເຮືອນຄົນຜິວດຳ ແລະຮີສແປນິກ 
ແມ່ນໜ້ອຍກວ່າ $30,000 ຂຶ້ນໄປ 

 » ຄົນໜຸ່ມສາວໃນເຂດ Parkrose ມັກບໍ່
ຮູ້ວ່າ ຈະເລີ່ມຕົ້ນແນວໃດໃນເສັ້ນທາງ
ການຊອກຫາວຽກ ແລະອາຊີບ 

 » ມີຫຼາຍວຽກທີ່ມີຄ່າຈ້າງຂັ້ນກາງຢູ່ໃນ
ເຂດຈ້າງງານ Columbia Corridor 
ທີ່ຢູ່ໃກ້ຄຽງ, ແຕ່ວ່າ ມີຜູ້ຢູ່ອາໄສໃນເຂດ 
Parkrose ບາງຄົນເທົ່ານັ້ນທີ່ມີວຽກ
ເຮັດຢູ່ໃນເຂດນີ້

 » ຜູ້ຢູ່ອາໄສໃນເຂດ Parkrose 
ຕ້ອງການໃຫ້ຖະໜົນຫຼັກ Historic 
Parkrose ເປັນບ່ອນທີ່ທຸລະກິດ
ທ້ອງຖິ່ນເຕີບໃຫຍ່ ແລະປະສົບ
ຄວາມສຳເລັດ ແລະສະທ້ອນເຖິງ
ຄວາມຫຼາຍຫຼາຍໃນເຂດຄຸ້ມບ້ານ.  

 » ຜູ້ຢູ່ອາໄສໃນເຂດ Parkrose 
ຕ້ອງການຄວາມຊ່ວຍເຫຼືອໃນ
ການເລີ່ມຕົ້ນທຸລະກິດທີ່ເຮັດຢູ່
ເຮືອນ, ແລະອີກຫຼາຍທຸລະກິດທີ່
ເຮັດຢູ່ເຮືອນນັ້ນກໍຕ້ອງການຄວາມ
ຊ່ວຍເຫຼືອໃນການເຂົ້າຫາລູກຄ້າ
ຫຼາຍຂຶ້ນ. 

ຄວາມປອດໄພໃນເຂດ Sandy Boulevard 

ສະໜັບສະໜູນເພື່ອການປັບປຸງໃຫ້ເຂດ Sandy Boulevard ມີຄວາມ
ປອດໄພສຳລັບຜູ້ຄົນທີ່ຈະຍ່າງ, ເດີນທາງ, ແລະເຮັດທຸລະກິດ. ຄຳແນະນຳ
ໃນການປັບປຸງ ລວມມີ:

 » ການເພີ່ມທາງຂ້າມທີ່ມີສັນຍານໄຟຫຼາຍຂຶ້ນ ເພື່ອໃຫ້ງ່າຍຕໍ່ການ
ຂ້າມຖະໜົນ , ເຊັ່ນ ໃກ້ກັບຖະໜົນ NE 106th (ທີ່ Parkrose 
Hardware) ແລະທີ່ NE 115th

 » ການປັບປຸງສີ່ແຍກທີ່ເປັນອັນຕະລາຍ 

 » ການປັບປຸງໄຟຖະໜົນ

 » ການສ້າງຄວາມສະດວກຕໍ່ການເດີນທາງໄປມາໂດຍທາງຣົຖເມ ໂດຍ
ການປັບປຸງໃຫ້ມີບໍລິການຂົນສົ່ງລະຍະສັ້ນ ແລະປ້າຍຣົຖເມ ແລະສິ່ງ
ອຳນວຍຄວາມສະດວກອື່ນໆ 

ປະເດັນບັນຫາ 

ແນວທາງແກ້ໄຂ 

 » ເຂດ Sandy Boulevard ມີທຸລະກິດຫຼວງຫຼາຍ ແລະບ່ອນອື່ນໆ ທີ່
ຢູ່ໃນລະຍະທີ່ຍ່າງໄປໄດ້ໃນເຂດບ່ອນຢູ່ອາໄສ, ແຕ່ວ່າ ມີຈຳນວນການ
ຈາລະຈອນຫຼວງຫຼາຍ ແລະມີພຽງບ່ອນທາງຂ້າມສອງສາມບ່ອນເທົ່າ
ນັ້ນ, ຊຶ່ງເຮັດໃຫ້ຜູ້ຄົນບໍ່ຢາກຍ່າງ 

 » Sandy Boulevard ໃນເຂດ Parkrose ແມ່ນໜຶ່ງໃນຖະໜົນທີ່ມີ
ອຸບັດຕິເຫດສູງ, ໂດຍມີລາຍງານວ່າ ມີອຸບັດຕິເຫດທາງຣົຖຫຼາຍກວ່າ 
300 ກໍລະນີໃນໄລຍະຫ້າປີຜ່ານມາ – ໃນນັ້ນ ມີກໍລະນີບາດເຈັບຮຸນແຮງ
ທີ່ເກີດຂຶ້ນກັບຄົນຍ່າງ

FTປັບປຸງຖະໜົນຫົນທາງໃຫ້ປອດໄພຂຶ້ນ ແລະງ່າຍສຳລັບຜູ້ຄົນທີ່ຈະຍ່າງ 

ແລະຂີ່ຣົຖຖີບໄປມາໃນສະຖານທີ່ຕ່າງໆ ໃນທ້ອງຖິ່ນ. ຄຳແນະນຳໃນການ
ປັບປຸງລວມມີ:

 » ກໍ່ສ້າງທາງຍ່າງຂ້າງຖະໜົນ ແລະທາງຂ້າມ ແລະປັບປຸງໄຟຖະໜົນ
ໃນຖະໜົນທີ່ມີການຈາລະຈອນໜາແໜ້ນ, ໂດຍສະເພາະແມ່ນ 
ເຊື່ອມຕໍ່ໄປຫາບັນຫາໂຮງຮຽນຕ່າງໆ, ເຊັ່ນ ຖະໜົນເສັ້ນ NE 
Shaver

 » ເພີ່ມ ຫຼື ປັບປຸງເສັ້ນທາງຂີ່ຣົຖຖີບຕາມຖະໜົນທີ່ມີການ
ຈາລະຈອນໜ້ອຍ ເພື່ອໃຫ້ງ່າຍ ແລະປອດໄພຕໍ່ການໄປມາໃນ
ສະຖານທີ່ຕ່າງໆ 

 » ໃຫ້ມີຕົ້ນໄມ້ໃຫຍ່ຕາມຖະໜົນ ແລະສິ່ງແວດລ້ອມສີຂຽວອື່ນໆ ຊຶ່ງ
ເປັນສ່ວນໜຶ່ງຂອງການປັບປຸງທາງຍ່າງຂ້າງຖະໜົນ 

 » ປັບປຸງລະບົບຂົນສົ່ງ, ທາງເຊື່ອມຕໍ່ສຳລັບຣົຖຖີບ, ແລະທາງ
ຂ້າມ ໃນບໍລິເວນໃກ້ຄຽງທີ່ມີການຈ້າງງານໃນເຂດທາງເໜືອຂອງ 
Sandy Boulevard

ປະເດັນບັນຫາ 
 » Parkrose ຂາດທາງຍ່າງຂ້າງຖະໜົນໃນຖະໜົນສ່ວນຫຼາຍ, ມີ
ຖະໜົນຫຼາຍເສັ້ນທີ່ມີການຈາລະຈອນໜາແໜ້ນ (ເຊັ່ນເສັ້ນທາງ 
102nd, Prescott, ແລະ Fremont) ແລະມີສິ່ງອຳນວຍຄວາມ
ສະດວກສຳລັບຣົຖຖີບໜ້ອຍ, ເຮັດໃຫ້ຜູ້ຄົນຮູ້ສຶກບໍ່ປອດໄພທີ່ຈະ
ຍ່າງ ຫຼື ຂີ່ຣົຖຖີບໄປສະຖານທີ່ຕ່າງໆ ໃນທ້ອງຖິ່ນ 

 » ຕາມຖະໜົນກໍມັກມີຕົ້ນໄມ້ໜ້ອຍທີ່ຈະໃຫ້ຮົ່ມເງົາໃນມື້ທີ່ຮ້ອນໃນ
ລະດູຮ້ອນ.  ຊຸມຊົນ Parkrose ຕ້ອງການໃຫ້ມີຕົ້ນໄມ້ຫຼາຍຂຶ້ນ
ຕາມຖະໜົນ ແລະສິ່ງແວດລ້ອມສີຂຽວ ເພື່ອຫຼຸດຜ່ອນຄວາມຮ້ອນ
ທີ່ສົ່ງຜົນກະທົບ ແລະເຮັດໃຫ້ສິ່ງແວດລ້ອມເປັນຕາຢູ່ຫຼາຍຂຶ້ນ

ແນວທາງແກ້ໄຂ 

ຄວາມຕ້ອງການໃນດ້ານລະບົບການຂົນສົ່ງໃນ
ເຂດຄຸ້ມບ້ານ

ສະຖານທີ່ສຳລັບຊຸມຊົນ ແລະການ
ເຂົ້າເຖິງທຳມະຊາດ

ສ້າງສະຖານທີ່ຊຸມຊົນຊຶ່ງເປັນບ່ອນທີ່ຜູ້ຄົນສາມາດພັກຜ່ອນ
ຫຍ່ອນໃຈ, ໂຮມກັນ, ແລະເຂົ້າເຖິງທຳມະຊາດທີ່ໃກ້ກັບບ່ອນທີ່
ເຂົາເຈົ້າອາໄສຢູ່.  ການປະຕິບັດເພື່ອໃຫ້ສິ່ງນີ້ເກີດຂຶ້ນໄດ້ລວມມີ:

 » ສະໜັບສະໜູນເພື່ອການສ້າງສັນສວນສາທາລະນະແຫ່ງໃໝ່ 
ແລະສູນກາງຊຸມຊົນສຳລັບຊຸມຊົນ Parkrose 

 » ປັບປຸງ Columbia Slough ເພື່ອໃຫ້ປະຊາຊົນສາມາດໄປນຳ
ໃຊ້ໄດ້

 » ສ້າງສະຖານທີ່ສຳລັບເຕົ້າໂຮມກັນໃນຊຸມຊົນເຂດທຸລະກິດ 
Sandy Boulevard ຫຼື ໃນຖານະເປັນສ່ວນໜຶ່ງຂອງເຂດ
ພັດທະນາ Rossi Farms

 » ປູກຕົ້ນໄມ້ຫຼາຍຂຶ້ນ ແລະອົງປະກອບສີຂຽວຕາມຖະໜົນ
ຕ່າງໆ, ແລະຈັດກິດຈະກຳທຳຄວາມສະອາດຊຸມຊົນໃນພື້ນທີ່
ສາທາລະນະ ເພື່ອເປັນການບຳລຸງຮັກສາພື້ນທີ່ສີຂຽວ. 

ປະເດັນບັນຫາ 
 » ຈຳນວນເຄິ່ງໜຶ່ງຂອງຜູ້ຢູ່ອາໄສໃນເຂດ Parkrose ອາໄສຢູ່ໃນ
ໄລຍະຫຼາຍກວ່າເຄິ່ງໄມຫ່າງຈາກສວນສາທາລະນະ

 » ເຂດທຳມະຊາດທີ່ໃກ້ທີ່ສຸດກໍແມ່ນ Columbia Slough, 
ແຕ່ວ່າບໍ່ມີຈຸດເຂົ້າເຖິງສາທາລະນະພາຍໃນເຂດຄຸ້ມບ້ານ 

 » ຄົນໜຸ່ມສາວຕ້ອງການມີສູນກາງຊຸມຊົນ ຫຼື ສະຖານທີ່ຊຸມຊົນ
ທີ່ປອດໄພອື່ນໆ ຊຶ່ງເປັນບ່ອນທີ່ເຂົາເຈົ້າສາມາດໄປໄດ້ຫຼັງເລີກ
ໂຮງຮຽນ, ໄປເຮັດການບ້ານ, ເຂົ້າຮ່ວມກິດຈະກຳຕ່າງໆ, ແລະ 
ຮັບການເຊື່ອມຕໍ່ໄປຫາວຽກ ແລະໂອກາດຕ່າງໆ ໃນຊຸມຊົນ 

ແນວທາງແກ້ໄຂ 

ການຕຽມຄວາມພ້ອມກໍລະນີສຸກເສີນ

ສ້າງຍຸດທະສາດການຕຽມຄວາມພ້ອມກໍລະນີສຸກເສີນ ສຳລັບຊຸມຊົນ 
Parkrose ໂດຍອີງໃສ່ແຫຼ່ງຊ່ວຍເຫຼືອແລະການປະຕິບັດຮ່ວມກັນໃນ
ຊຸມຊົນ ທີ່ຈະຊ່ວຍຍົກລະດັບຄວາມພ້ອມໃນຊຸມຊົນ, ລວມເຖິງ: 

 » ການສ້າງໂຄງສ້າງການຊ່ວຍເຫຼືອກໍລະນີສຸກເສີນ, ລວມເຖິງ ສູນ
ເບິ່ງແຍງຮີບດ່ວນ, ການປັບປຸງສະຖານີດັບເພີງ, ປ້າຍຂໍ້ມູນ
ສຸກເສີນ, ທີ່ພັກຊົ່ວຄາວທີ່ເຢັນ/ອົບອຸ່ນ, ແລະແຫຼ່ງໄຟຟ້າ
ສາທາລະນະໃນລະຫວ່າງເກີດໄຟຟ້າມອດ.  

 » ການສ້າງສິ່ງແວດລ້ອມສີຂຽວໃຫ້ແກ່ເມືອງເພື່ອຫຼຸດຜ່ອນການ
ປ່ອຍຄາບອນ

 » ພັດທະນາແຫຼ່ງສື່ສານກໍລະນີສຸກເສີນ, ເຊັ່ນ ແຜນການຕຽມຄວາມ
ພ້ອມກໍລະນີສຸກເສີນ, ແລະສະໜັບສະໜູນການບໍລິການສຸກເສີນທີ່
ມີຢູ່ແລ້ວ, ເຊັ່ນ ທີມ  Argay-Parkrose NET

 » ສ້າງເຄືອຂ່າຍທີ່ສະໜອງການບໍລິການສະໜັບສະໜູນທາງອາລົມ
ແບບຕໍ່ເນື່ອງ ສຳລັບບັນດາເພື່ອນບ້ານທີ່ປະສົບກັບຄວາມ
ເຈັບປວດ 

ປະເດັນບັນຫາ 

ແນວທາງແກ້ໄຂ 

 » ສະມາຊິກໃນຊຸມຊົນ Parkrose ຢາກຈະມີຄວາມພ້ອມໃນການ
ຮັບມືກັບເຫດການສຸກເສີນໃດໆ ກໍຕາມທີ່ອາດມີ, ບໍ່ວ່າຈະເປັນ
ອາກາດຮ້ອນຮຸນແຮງ ຫຼື ອາກາດເຢັນສຸດຂີດ, ພາຍຸທີ່ເຮັດໃຫ້ໄຟ
ມອດ, ຫຼື ການເກີດແຜ່ນດິນໄຫວຮຸນແຮງ 

 » ສະມາຊິກຫຼາຍຄົນໃນຊຸມຊົນບໍ່ຮູ້ກ່ຽວກັບວ່າມີແຫຼ່ງຊ່ວຍເຫຼືອ
ກໍລະນີສຸກເສີນ ຫຼື ວິທີເຂົ້າເຖິງການຊ່ວຍເຫຼືອນັ້ນ, ບ່ອນທີ່ເຂົາເຈົ້າ
ສາມາດໄປສາກແບັດເຕີຣີມືຖືໄດ້ໃນກໍລະນີໄຟຟ້າມອດ, ຫຼື ບຸກຄົນ
ໃນຊຸມຊົນທີ່ເຂົາເຈົ້າສາມາດໄປເພິ່ງພາໄດ້ເມື່ອເກີດວິກິດການ. 

ເຄຣດິດ
ຮູບພາບ: 

Say’Yonce Tate  

ຂ້າພະເຈົ້າຊື Say’Yonce Tate (Seance Tate), ຂ້າພະເຈົ້າແມ່ນ
ແມ່ຍິງທີ່ອາຍຸ 17 ປີ ຮຽນລະດັບຊັ້ນທີ 12, ແລະກຳລັງຈະຈົບການ
ສຶກສາໃນຕົ້ນປີນີ້ (2022). ຂ້າພະເຈົ້າໄດ້ສ້າງສັນງານສິລະປະດ້ານ
ສື່ປະສົມມາເປັນເວລາດົນນານຕາມທີ່ຂ້າພະເຈົ້າຈື່ຈຳໄດ້, ແລະ
ຍັງສືບຕໍ່ສ້າງສັນງານສິນລະປະໂດຍຫວັງວ່າຈະສໜອງຕອບ
ຕໍ່ໃນແງ່ຂອງຊຸມຊົນ.  ຂ້າພະເຈົ້າພາກພູມໃຈໃນການສະແດງ
ພາບແນວທາງການແກ້ໄຂພາຍໃນຊຸມຊົນຂອງຂ້າພະເຈົ້າ ແລະ
ສະເໜີແນວຄວາມຄິດທີ່ກ້າວໜ້າແລະເປັນຈິງໄດ້.  ພາກສ່ວນ
ໃຫຍ່ຂອງຂັ້ນຕອນໃນງານສິລະປະຂອງຂ້າພະເຈົ້າກໍແມ່ນ ການ
ນຳໃຊ້ປະສົບການໃນອະດີດໃນການສ້າງປະໂຫຍດທີ່ສ້າງສັນ ແລະ
ແຫຼ່ງຈູງໃຈເພື່ອໃຫ້ການອອກແບບຊັດເຈນແລະມີລາຍລະອຽດ.  
ຍ້ອນວ່າມີຫຼາຍສຶ່ງຫຼາຍຢ່າງເກີດຂຶ້ນອ້ອມໂຕເຮົາໃນໄລຍະຫຼັງ
ນີ້, ພວກເຮົາຈຶ່ງຈຳເປັນຕ້ອງນຳໃຊ້ສຽງຄວາມຄິດເຫັນຂອງ
ພວກເຮົາ ແລະແຫຼ່ງຊັບພະຍາກອນຕ່າງໆ ເພື່ອເຮັດໃຫ້ໂລກໃນ
ປັດຈຸບັນນີ້ດີຂຶ້ນ ໂດຍເລີ່ມຕົ້ນຈາກຊຸມຊົນຂອງພວກເຮົາເອງ
ກ່ອນ.  ຂ້າພະເຈົ້າເຊື່ອວ່າ ໃນການສ້າງສັນໃຫ້ໂລກຂອງພວກເຮົາ
ປອດໄພ, ເຕັມໄປດ້ວຍຄວາມລະມັດລະວັງ ແລະແຜນສຳຮອງຕ່າງ
ໆ, ແລະມັນຈະຊ່ວຍໃຫ້ຄົນອື່ນໆ ໄດ້ເຫັນວ່າ ມີຜູ້ຄົນກຳລັງເຮັດວຽກ
ໃນສິ່ງດັ່ງກ່າວນີ້. 
CASHAPP: $plutopop | VENMO: @plutopop

Ben Torres  

ຂ້າພະເຈົ້າຊື່ Ben Torres, ອາຍຸ 15 ປີ ແລະຮຽນຢູ່ໃນລະດັບຊັ້ນ
ປີທີສອງ.  ຂ້າພະເຈົ້າກຳລັງພະຍາຍາມທີ່ຈະສ້າງການປ່ຽນແປງ
ໃດໜຶ່ງໃນສິ່ງແວດລ້ອມຂອງຂ້າພະເຈົ້າ. ຂ້າພະເຈົ້າອາໄສຢູ່ໃນ 
Parkrose ຕະຫຼອດຊີວິດຂອງຂ້າພະເຈົ້າ ແລະຂ້າພະເຈົ້າໄດ້ເຫັນ
ການປ່ຽນແປງທຸກສິ່ງຢ່າງ, ອັນຕະລາຍຕ່າງໆ ແລະ ຂ້າພະເຈົ້າ
ກໍພຽງແຕ່ຕ້ອງການທີ່ຈະມີສ່ວນຮ່ວມຈັກໜ້ອຍໜຶ່ງໃນຊຸມຊົນ
ນີ້.  ຂ້າພະເຈົ້າຕ້ອງການສ້າງຜົນກະທົບທີ່ດີຕໍ່ຊຸມຊົນຂອງພວກ
ເຮົາໃດຮູບແບບໃດກໍໄດ້ທີ່ຂ້າພະເຈົ້າສາມາດເຮັດໄດ້. ຂ້າພະເຈົ້າ
ໄດ້ແຕ້ມສີນັບຕັ້ງແຕ່ອາຍຸໄດ້ 10 ປີ ແລະໄດ້ແຕ້ມຮູບມາກ່ອນ
ໜ້ານັ້ນອີກ, ສະນັ້ນ ຂ້າພະເຈົ້າຍິນດີທີ່ຈະໄດ້ແບ່ງປັນຜົນງານ
ເຫຼົ່ານີ້. ຂ້າພະເຈົ້າສົນໃຈຫຼາຍໃນງານສິລະປະໂດຍທົ່ວໄປ, ແລະ
ມັນຍາກເພາະວ່າມີອຸປະສັກດ້ານລາຄາ ແຕ່ຂ້າພະເຈົ້າກໍຮູ້ສຶກວ່າ 
ດ້ວຍງານສິລະປະທີ່ຂ້າພະເຈົ້າສ້າງສັນນັ້ນ, ຂ້າພະເຈົ້າຈະສາມາດ
ແບ່ງປັນຖ້ອຍຄຳຄວາມຄິດສຳຄັນໄດ້.  ຂ້າພະເຈົ້າຕ້ອງການໃຫ້
ທຸກຄົນບ່ອນນີ້ໄດ້ມີໂອກາດຄືກັນກັບທີ່ຂ້າພະເຈົ້າມີ ແລະຮູ້ສຶກ
ປອດໄພທີ່ຮູ້ວ່າ ຜູ້ຄົນໃນເຂດ Parkrose ກຳລັງພະຍາຍາມເຮັດ
ສິ່ງເຫຼົ່ານັ້ນເພື່ອການປ່ຽນແປງ.  

ການປະສານງານສຳລັບນັກຮຽນ: 
Lillyanne Pham

ບາງພາກສ່ວນຂອງໂຄງການນີ້ແມ່ນໄດ້ຮັບທຶນສະໜັບສະໜູນຈາກໂຄງການ 
ການຂົນສົ່ງແລະການຈັດການດ້ານການເຕີບໂຕ (Transportation and Growth Management, TGM), ຊຶ່ງເປັນໂຄງການຮ່ວມກັນ
ລະຫວ່າງກົມການຂົນສົ່ງຣັຖອໍຣິກອນ ແລະ ກົມພັດທະນາແລະການອະນຸລັກທີ່ດິນຂອງຣັຖອໍຣິກອນ (Oregon Department of 
Transportation and the Oregon Department of Land Conservation and Development). ທຶນຊ່ວຍເຫຼືອ TGM ນີ້ໄດ້ຮັບການ
ສະໜັບສະໜູນທາງການເງິນ, ໃນບາງພາກສ່ວນ, ຈາກກົດໝາຍຂອງຣັຖບານກາງວ່າດ້ວຍການປັບປຸງລະບົບການຂົນສົ່ງຂອງອາເມລິກາ 
(Fixing America’s Surface Transportation Act (“FAST Act”)), ຣັຖບານທ້ອງຖິ່ນ, ແລະ ກອງທຶນຣັຖອໍຣິກອນ.
ເນື້ອໃນຂອງເອກະສານນີ້ບໍ່ຈຳເປັນວ່າຕ້ອງສະທ້ອງເຖິງຄວາມຄິດເຫັນ ຫຼື ນະໂຍບາຍຕ່າງໆ ຂອງຣັຖອໍຣິກອນ.


